
Félagsheimilið á Blönduósi

 FUNDUR – 22. nóvember 2002 

Stjórnarfundur haldinn 22. nóvember 2002 í Félagsheimilinu á Blönduósi.

Stefán Hafsteinsson setti fund og bauð fundarmenn velkomna.

Valdimmar stakk upp á Jóhönnu G. Jónasdóttur sem formanni og var það einróma samþykkt.  Kristín Guðjónsdóttir var kosin ritari áfram.  Enginn var kosinn gjaldkeri, en Ólöf Pálmadóttir á bæjarskrifstofu hefur sinnt því starfi og mun gera áfram.

Dagskrá:

1. Fjárhagsáætlun 2003.

2. Önnur mál.

Afgreiðsla:

1. Fjárhagsáætlun 2003.

Farið hefur verið fram á að húsvörður geri fjárhagsáætlun og mun hann gera það fljótlega og leggja fyrir stjórn á næsta fundi.  Ekki hefur áður verið gerð slík áætlun með þessum hætti.

2. Önnur mál.

Brunavarnir þarf að klára í húsinu, en eftir á að tengja slöngur og kefli til að því sé lokið.  Öllum kom saman um að þetta yrði að klára sem fyrst.

Albert húsvörður skýrði frá því að Veitingahúsið við Árbakkann verði með jólahlaðborð í félagsheimilinu 7. desember.  Þau fara fram á að vera með vínsöluna.  Ýmsar umræður voru um þetta, en vínsala er helsta tekjulind hússins.

Best er að komast að samkomulagi  við Árbakkann um þetta mál.  Albert og Jóhanna munu reyna að leysa þetta mál.

Nýr formaður kom með þá tillögu að boðið yrði upp á bjór á fundinum og var því tekið fagnandi.  (1 bjór á mann)

Albert vill fá að fjarlægja gömlu eldavélina, heilbrigðiseftirlit gerði athugasemd við hana.

Sýningartjaldið datt niður fyrir nokkrum mánuðum og þarf að endurnýja það.  Kostnaður á tjaldi og búnaði er um 150 þúsund.  Kom fram tillaga að hafa styrktarskemmtun og safna fyrir þessu og nýju hljóðkerfi.

Það kom fram hjá Alberti að húsið er ágætlega nýtt í miðri viku, harmóníkuklúbburinn á mánudagskvöldum, bæjarstjórnarfundur á þriðjudögum, Lionsfundur og línudans á miðvikudagskvöldum.

Fundargjald fyrir kvöldið er ca. 200 kr. pr. mann.

Framundan er áramótadansleikur, karlakórstónleikar, (skemmtun) Karlakór Akureyrar og Geysir, þorrablót Vöku og hreppanna, brúðkaup, fermingarveislur, kórakvöld Bólhlíðinga, fatamarkaðir o.fl.

Fleira ekki rætt.  Jóhanna sleit fundi þakkaði fyrir góðan fund.

